
Annwyl Dr. Robinson,

Diolch am eich e-bost a'ch llythyr atotedig dyddiedig 8 Awst 2023. Byddaf yn dechrau drwy
adleisio eich dymuniad i sefydlu perthynas waith i gwblhau'r droedffordd arfaethedig ac i ddatblygu
gwelliannau amwynder pellach posibl yn y pentref ymhellach, er bod yn rhaid i mi ei gwneud yn
glir eto y bydd angen ariannu unrhyw waith trwy broses ymgeisio gystadleuol drwy Lywodraeth
Cymru.

Yn anffodus, fodd bynnag, mae eich llythyr diweddaraf eto yn gwneud honiadau di-sail a di-
dystiolaeth o'r hyn yr ydych yn ei ystyried yn fethiannau gan Gyngor Sir Ceredigion hyd yma, ac
rwy'n siwr y byddwch yn cytuno y byddai'n anodd sefydlu perthynas waith dda nes bod yr
honiadau hynny wedi cael eu hymchwilio/ystyried, ac i'r perwyl hwnnw byddwn yn ddiolchgar pe
gallech egluro:

e parai o'r atebion ffeithiol a chynhwysfawr a ddarparwyd yn fy llythyr dyddiedig 9 Mai 2023
(ynghlwm) rydych yn anghytuno & nhw

e a oes gennych unrhyw dystiolaeth i gadarnhau/tystio i'ch honiad o 'ymdrechion i gysylltu &
CSC yny flwyddyn a ddaeth i ben 2021 ac lonawr 2022', gan taw’r e-bost cyntaf a gefais ar
y mater yma gan y Cyng. R Rees-Evans oedd ar 1 Chwefror 2022, a rannwyd wedyn gyda
swyddogion Gwasanaethau Priffyrdd ac Amgylcheddol ar 2 Chwefror 2022, a chysylltwyd a
Mr. Tudor Jones ar 3 Chwefror 2022

e a oes gennych unrhyw dystiolaeth i gadarnhau eich honiadau nad oedd eich Cynghorydd
Sir (Cyng. Wigley Evans) 'yn gallu cael gwybodaeth am gynnydd tan fis Tachwedd 2022' —
rwyf wedi darparu copi pellach o'r wybodaeth a nodir ar systemau Corfforaethol y Cyngor a
roddais i chi wrth fynd i'r afael a'r honiadau hyn eisioes

Mae Cyngor Sir Ceredigion eisioes wedi ymddiheuro am fethu a datblygu y cynllun yma fel y
bwriadwyd yn ystod rhan gyntaf y flwyddyn ariannol 22/23 oherwydd problemau
adnoddau/capasiti, ac nid yw'n glir pa geisiadau pellach y teimlai'r Cyngor Cymuned oedd yn
rhesymol, ond nad ydynt wedi'u bodloni, sydd heb mynd i'r afael & nhw yn fy llythyr dyddiedig 9
Mai 2023 a gohebiaeth flaenorol.

Rydym yn croesawu gohebiaeth yn Gymraeg a Saesneg. Cewch ateb Cymraeg i bob gohebiaeth Gymraeg ac ateb Saesneg i bob gohebiaeth Saesneg.
Ni fydd gohebu yn Gymraeg yn arwain at oedi.

Adroddiad Atkins

Er y cydnabyddir mai eich ffocws chi fel Cyngor Cymuned wedi/y bydd darparu ateb ar unwaith i
broblem hirsefydlog diogelwch cerddwyr ar hyd Moelivor Terrace a'r B4337, eglurwyd i chi yn
flaenorol pam nad yw'r cynllun yn gallu ystyried yr adran honno yn unig.

Unwaith eto, byddwn yn anghytuno &'ch honiad bod 'yr holl dirfeddiannwyr wedi cytuno mewn
egwyddor i drafod y posibilrwydd o werthu tir ar gyfer y Liwybr troed arfaethedig'. Fel yr eglurwyd
yn fy llythyr atoch ar 9 Mai 2023, yr hyn y mae 3 o'r 4 tirfeddiannwr wedi'i nodi yw eu bod wedi
darparu cytundeb mewn egwyddor i ystyried gwerthu tir pe bai angen, gan gytuno yny bény
byddent yn meddwl amdano - hyd nes y bydd tir yn cael ei sicrhau, yna byddai darparu unrhyw
opsiwn sy'n gofyn am brynu/cysegru tir yn cael ei ystyried yn risg uchel.

O ran manylion cyswllt ar gyfer datblygu'r cynllun wrth symud ymlaen, byddwn yn cynghori y dylai

pob cyswillt &'r Cyngor Sir fod drwy clic@ceredigion.gov.uk (01545 570881), er eich bod wrth gwrs
yn gallu nodi unrhyw ohebiaeth at sylw Mr Chris Wilson, a chan fod y cynllun yn cael ei hyrwyddo

gan Gyngor Sir Ceredigion, byddwn yn cynghori y dylid sianelu unrhyw ymholiadau ar gyfer Atkins
yn yr un modd trwy Mr. Wilson.

Byddaf yn gofyn i Mr Wilson drefnu cyfarfod i'w gynnal am 11.30am ar 6 Medi cyn y digwyddiad
ymgynghori cyhoeddus, er y byddwn yn cynghori ar hyn o bryd, oni ddarperir unrhyw
eglurdeb/tystiolaeth mewn perthynas a'r pwyntiau bwled a nodir uchod na fydd trafodaeth mewn
perthynas a'r materion hynny naill ai yn ystod y cyfarfod neu yn ystod y digwyddiad ymgynghori ei
hun.

Byddaf yn gorffen fel i mi ddechrau, trwy adleisio unwaith eto eich dymuniad i sefydlu perthynas
waith i gwblhau'r droedffordd arfaethedig ac i ddatblygu gwelliannau amwynder pellach posibl yn'y
pentref.

Yn gywir,

-

Rhodri Llwyd
Swyddog Arweiniol Corfforaethol: Priffyrdd a Gwasanaethau Amgylcheddol

